
Hoop (12-06-2016) 
 

Hoop is ‘n begrip wat ons as gevolg van ons taal verkeerd verstaan, dat hoop eintlik ‘n 
wens geword het. Soos bv. as ek sê ek hoop dit gaan reën, dat ek eintlik wens dit gaan reën 
en dat dit sodoende eintlik nie meer ‘n waarde het nie. Soos die Engelsman sal sê, dit is 
“wishful thinking”. 

Die hoop van die evangelie is egter iets anders.  

Die hoop van die evangelie is iets wat vas is. Dit is jou hoop… jou uitkyk op die toekoms.  

Om dit mooi te verduidelik, kyk ons na die wederkoms: Ek hoop nie Yahshua gaan 
terugkom nie, ek wéét Yahshua gaan terugkom. Dáái hoop, is ‘n vaste wete… 

 

1 Korinthiërs 13:13  En nou bly geloof, hoop, liefde—hierdie drie; maar die grootste hiervan is die 
liefde.  

Hebreërs 11:1  Die geloof dan is ‘n vaste vertroue op die dinge wat ons hoop, ‘n bewys van die dinge 
wat ons nie sien nie.  

1 Petrus 3:15  Maar heilig die Here God in julle harte en wees altyd bereid om verantwoording te doen 
aan elkeen wat van julle rekenskap eis omtrent die hoop wat in julle is, met sagmoedigheid en vrees;  

Prediker 9:4  Want solank as iemand by al die lewendes behoort, is daar hoop; want ‘n lewendige 
hond is beter as ‘n dooie leeu. 5  Want die lewendes weet dat hulle moet sterwe, maar die dooies 
weet glad niks nie, en hulle het geen loon meer nie, want hulle nagedagtenis word vergeet.  

Prediker 9:7  Gaan dan heen, eet jou brood met vreugde, en drink jou wyn met ‘n vrolike hart, want 
God het lankal behae in jou werke.  

Galásiërs 5:4  Julle wat geregverdig wil wees deur die wet, is losgemaak van Christus; julle het van die 
genade verval. 5  Want óns verwag deur die Gees uit die geloof die geregtigheid waarop ons hoop.  

Jesaja 51:4  Luister na My, my volk, en neig die oor tot My, my nasie! Want ‘n wet sal van My uitgaan, 
en Ek sal my reg vasstel as ‘n lig van die volke. Isa 51:5  My oorwinning is naby, my heil trek uit en my 
arms sal die volke oordeel; op My sal die eilande wag, en op my arm sal hulle hoop.  

Jesaja 51:7  Luister na My, julle wat die geregtigheid ken, volk in wie se hart my wet is! Wees nie 
bevrees vir die smaad van mense en skrik nie vir hulle skimptaal nie;  

Jesaja 51:12  Ek is dit wat julle troos! Wie is jy, dat jy bevrees is vir die mens wat moet sterwe, en vir die 
mensekind wat oorgegee word soos gras? — 13  dat jy vergeet die HERE wat jou gemaak het, wat die 
hemel uitgesprei en die aarde gegrond het; dat jy gedurigdeur die hele dag bewe vir die grimmigheid 
van die verdrukker as hy dit daarop toelê om te verwoes? Waar is dan die grimmigheid van die 
verdrukker?  

Romeine 5:3  En nie alleen dit nie, maar ons roem ook in die verdrukkinge, omdat ons weet dat die 
verdrukking lydsaamheid werk, 4  en die lydsaamheid beproefdheid en die beproefdheid hoop;  



Romeine 8:18  Want ek reken dat die lyding van die teenwoordige tyd nie opweeg teen die heerlikheid 
wat aan ons geopenbaar sal word nie. 19  Want die skepping wag met reikhalsende verlange op die 
openbaarmaking van die kinders van God. 20  Want die skepping is aan die nietigheid onderworpe nie 
gewillig nie, maar ter wille van hom wat dit onderwerp het 21  in die hoop dat ook die skepping self 
vrygemaak sal word van die slawerny van die verganklikheid tot die vryheid van die heerlikheid van 
die kinders van God. 22  Want ons weet dat die hele skepping tesame sug en tesame in barensnood is 
tot nou toe. 23  En nie alleen dit nie, maar ons self ook wat die eerstelinge van die Gees het, ons sug 
ook in onsself in afwagting van die aanneming tot kinders, naamlik die verlossing van ons 
liggaam. 24  Want ons is gered in hoop; maar die hoop wat gesien word, is geen hoop nie; want wat 
iemand sien, waarom hoop hy dit nog? 25  Maar as ons hoop wat ons nie sien nie, dan wag ons daarop 
met volharding.  

Handelinge 27:20  En omdat die son en ook die sterre baie dae lank nie geskyn het nie, en ‘n hewige 
storm ons gedruk het, is eindelik alle hoop om gered te word, ons ontneem. 21  En nadat hulle lank 
sonder ete was, het Paulus in hul midde opgestaan en gesê: Manne, julle moes na my geluister en nie 
van Kreta afgevaar het nie en julle so hierdie ramp en skade bespaar het. 22  Maar nou vermaan ek 
julle om moed te hou, want daar sal hoegenaamd geen verlies van lewe onder julle wees nie, maar 
alleen van die skip. 23  Want daar het in hierdie nag by my gestaan ‘n engel van die God aan wie ek 
behoort, wat ek ook dien. 24  En hy het gesê: Moenie vrees nie, Paulus; jy moet voor die keiser staan, 
en kyk, God het aan jou geskenk almal wat saam met jou vaar.  

Kollosense 1:3  Ons dank die God en Vader van onse Here Jesus Christus altyd as ons vir julle 
bid, 4  omdat ons gehoor het van julle geloof in Christus Jesus en julle liefde tot al die 
heiliges, 5  vanweë die hoop wat vir julle weggelê is in die hemele, waarvan julle vroeër gehoor het 
deur die woord van die waarheid van die evangelie,  

1 Thessalonicense 4:13  Maar, broeders, ek wil nie hê dat julle onkundig moet wees met betrekking tot 
die ontslapenes nie, sodat julle nie treur soos die ander wat geen hoop het nie. 14  Want as ons glo dat 
Jesus gesterwe en opgestaan het, dan sal God ook so die wat in Jesus ontslaap het, saam met Hom 
bring.  

Titus 1:1  Paulus, ‘n dienskneg van God en ‘n apostel van Jesus Christus, volgens die geloof van die 
uitverkorenes van God en die kennis van die waarheid wat na die godsaligheid is, 2  in die hoop van die 
ewige lewe wat God, wat nie kan lieg nie, van ewigheid af beloof het,  

1 Thessalonicense 5:8  Maar laat ons wat van die dag is, nugter wees, met die borswapen van geloof en 
liefde aan, en as helm die hoop op die saligheid. 9  Want God het ons nie bestem tot toorn nie, maar 
om die saligheid te verkry deur onse Here Jesus Christus  

Efésiërs 1:17  dat die God van onse Here Jesus Christus, die Vader van die heerlikheid, aan julle die Gees 
van wysheid en openbaring in kennis van Hom mag gee, 18  verligte oë van julle verstand, sodat julle 
kan weet wat die hoop van sy roeping en wat die rykdom van die heerlikheid van sy erfdeel onder die 
heiliges is;  

Romeine 15:13  En mag die God van die hoop julle vervul met alle blydskap en vrede deur die geloof, 
dat julle oorvloedig kan wees in die hoop deur die krag van die Heilige Gees!  

Hebreërs 3:5  En Moses was wel getrou in sy hele huis as ‘n dienaar, om te getuig van wat nog 
gespreek sou word,  

Hebreërs 3:6  maar Christus as Seun oor sy huis. En ons is sy huis as ons net die vrymoedigheid en die 
roem van die hoop tot die einde toe onwrikbaar vashou.  



Hebreërs 10:23  Laat ons die belydenis van die hoop onwankelbaar vashou, want Hy wat dit beloof het, 
is getrou; 24  en laat ons op mekaar ag gee om tot liefde en goeie werke aan te spoor; 25  en laat ons 
ons onderlinge byeenkoms nie versuim soos sommige die gewoonte het nie, maar laat ons mekaar 
vermaan, en dit des te meer namate julle die dag sien nader kom.  

1 Petrus 1:13  Daarom, omgord die lendene van julle verstand, wees nugter en hoop volkome op die 
genade wat julle deel word by die openbaring van Jesus Christus.  

1 Johannes 3:2  Geliefdes, nou is ons kinders van God, en dit is nog nie geopenbaar wat ons sal wees 
nie; maar ons weet dat ons, as Hy verskyn, aan Hom gelyk sal wees, omdat ons Hom sal sien soos Hy 
is. 3  En elkeen wat hierdie hoop op Hom het, reinig homself soos Hy rein is.  

Hebreërs 6:10  Want God is nie onregverdig om julle werk te vergeet nie en die liefde-arbeid wat julle 
betoon het vir sy Naam, omdat julle die heiliges gedien het en nog dien. 11  Maar ons verlang dat 
elkeen van julle dieselfde ywer mag toon om te kom tot die volkome sekerheid van die hoop tot die 
einde toe; 12  sodat julle nie traag word nie, maar navolgers van hulle wat deur geloof en 
lankmoedigheid erfgename van die belofte is.  

Openbaring 3:10  Omdat jy die woord van my lydsaamheid bewaar het, sal Ek jou ook bewaar in die 
uur van beproewing wat oor die hele wêreld kom om die bewoners van die aarde op die proef te 
stel. 11  Kyk, Ek kom gou! Hou vas wat jy het, sodat niemand jou kroon kan neem nie.  

